


Ўзышоў месяц і паўкругам

Ў цёмным небе засвяціўся,

Па дубраве і над лугам

Срэбным променем разліўся.



Ў зачарованым адзенні

Спіць трава і спяць кусточкі.

І замёрлі ў шалясценні

Руцяністыя лісточкі.



Ўкрадкай, ціханька гамоне

Мовай свежай і рачыстай,

Нібы грае, нібы звоне,

Ручаёк вадою чыстай.



І ні песні, і ні зыку

Круг-вакол не раздаецца.

Нямой сцішы цыркім блікам

Месяц весела смяецца.

